
SIARAN SEGERA 25 MEI 2026

PAM MENYOKONG INISIATIF 'SIMEN RAHMAH' YANG DIPERLUASKAN; MENYERU TINDAKAN
KOLEKTIF UNTUK MENANGANI TEKANAN BEKALAN GLOBAL

KUALA LUMPUR, 25 Mei 2026 — Pertubuhan Akitek Malaysia (PAM) menyambut baik inisiatif 'Simen
Rahmah' yang diperluaskan, yang baru-baru ini dilancarkan oleh Kementerian Perumahan dan Kerajaan
Tempatan (KPKT) dan Menterinya, YB Tuan Nga Kor Ming. Langkah intervensi ini merupakan tindakan
praktikal yang dialu-alukan dalam mengurangkan peningkatan kos asas bagi kontraktor dan pemaju.

Kami mengambil maklum bahawa inisiatif bersasar ini direka khusus untuk menyokong perumahan mampu
milik. Dengan menyediakan subsidi simen pukal pada harga RM290.00 setiap tan metrik dan simen beg
pada RM17.50 setiap beg untuk projek perumahan mampu milik di bawah bidang kuasa masing-masing, ia
memastikan agenda perumahan kritikal negara tidak terjejas oleh kenaikan kos bahan.

Selain itu, kita harus mengakui bahawa industri pembinaan secara amnya sedang mengharungi tempoh
yang luar biasa. Sektor ini kini menghadapi cabaran luaran yang sengit dicetuskan oleh ketidaktentuan
geopolitik yang serius, ketegangan di Timur Tengah, dan krisis rantaian bekalan global yang berterusan.
Cabaran yang tidak pernah berlaku sebelum ini telah membawa kepada peningkatan input pembinaan
keseluruhan yang mendadak dan tidak dapat diramalkan. Apabila kos bahan melambung tinggi dan
rantaian bekalan menghadapi kelewatan yang panjang, rizab tunai kontraktor semakin berkurangan, lalu
menjejaskan aliran tunai ke tahap kritikal, lalu merisikokan kelangsungan projek.

"Dalam keadaan yang tidak menentu seperti ini, aliran tunai yang lancar adalah nadi utama ekosistem
pembinaan,” kata Ar. Dexter Koh, Presiden PAM. "Kami menyedari trend yang membimbangkan di mana
yuran profesional arkitek dan perunding ditangguhkan berserta dengan pembayaran kepada kontraktor.
Kami menggesa agar semua klien—sama ada kerajaan, agensi berkaitan, atau sektor swasta—menuruti
jadual pembayaran yang ketat. Pembayaran bertepatan masa sangat penting untuk membolehkan
kontraktor dan perunding memenuhi obligasi kewangan masing-masing dan memastikan projek terus
berjalan lancar.”

Sebagai sumbangan profesion bina seni dalam menangani cabaran ini, PAM telah mengambil langkah
proaktif dengan menyediakan panduan industri yang kritikal bagi projek swasta yang ditadbir di bawah
Borang Kontrak PAM (PAM Contract 2018) yang standard. Melalui Nota Amalan ini, kami yakin para Arkitek
akan terus mentadbir kontrak secara profesional dan menyelesaikan isu secara adil bagi memastikan projek
berterusan.

Selaras dengan inisiatif kerajaan menangani kos perolehan fizikal bahan untuk perumahan mampu milik,
garis panduan baharu yang dikeluarkan oleh PAM menyediakan kerangka kerja untuk menguruskan
tekanan kontrak dan pentadbiran lamjutan daripada gangguan yang merentasi semua jenis pembangunan.
Panduan tersebut mengarahkan pasukan projek menerima pakai langkah-langkah mitigasi praktikal—
seperti penggantian bahan dan pelarasan turutan pembinaan—serta menggariskan cara menstruktur
penyelesaian komersial yang telus, seperti Perjanjian Tambahan (Supplementary Agreements), untuk
menangani peningkatan kos yang luar biasa, justeru itu mengelakkan projek terbengkalai.

Secara kolektif nya, dengan gabungan sokongan kerajaan yang bersasar, pentadbiran kontrak yang
pragmatik, dan komitmen kewangan yang menepati masa daripada klien, kita dapat mencapai penyelesaian
munasabah yang akan memastikan sektor pembinaan terus maju ke hadapan. PAM kekal komited
sepenuhnya untuk menyokong pengguna Kontrak PAM dan industri secara amnya, dalam melalui cabaran
semasa ini, dengan harapan kestabilan global dapat kembali dalam masa terdekat.

Nota Amalan PAM (PAM Practice Note) terbaru (PN 2026-9) boleh dicapai di sini:
https://www.pam.org.my/images/resources/practice notes/PAM PN 2026-
9 CONTRACT COST ESCALATION DISRUPTIONS 3004.pdf.

Mengenai Pertubuhan Akitek Malaysia (PAM)

Pertubuhan Akitek Malaysia (PAM), atau dalam bahasa Inggerisnya Malaysian Institute of Architects,
merupakan sebuah institut profesional kebangsaan yang mewakili golongan arkitek di Malaysia. Misi utama
pertubuhan ini adalah untuk mempromosikan kemajuan seni bina serta profesion seni bina demi
kesejahteraan masyarakat.

Sejarah penubuhannya bermula pada tahun 1923 sebagai Institute of Architects Malaya, sebelum ditukar
nama kepada Federation of Malaya Society of Architects (FMSA) pada tahun 1948. Nama semasa
pertubuhan ini akhirnya didaftarkan pada 20 Januari 1967 bagi mencerminkan kedaulatan negara.

Kini, PAM mempunyai keahlian seramai kira-kira 5,000 orang yang terdiri daripada arkitek profesional,
graduan, dan pelajar. Selain daripada alamat berdaftarnya di ibu kota, keahlian PAM juga merangkumi
seluruh Malaysia melalui cawangan-cawangan di Sabah, Sarawak, Pulau Pinang (Cawangan Utara), Johor
Bahru (Cawangan Selatan), dan Pantai Timur.

Pada 19 Julai 2017, PAM mencapai satu mercu tanda penting dengan pembukaan rasmi bangunan ibu
pejabatnya sendiri di Bangsar, Kuala Lumpur. Pusat PAM ini merupakan sebuah bangunan yang mendapat
penarafan GBI Platinum dan dibina hasil daripada satu pertandingan seni bina terbuka.

Selain daripada pengurusan keahlian, institut ini juga aktif menganjurkan Anugerah Seni Bina PAM tahunan
serta mengendalikan pelbagai program penerbitan dan aktiviti berkaitan hal ehwal seni bina yang
melibatkan ahli-ahli pertubuhan, orang awam, dan alam sekitar.

Untuk maklumat lanjut, sila layari www.pam.org.my atau hubungi Sekretariat di:

Tingkat 7, PAM Centre

99L, Jalan Tandok, Bangsar, 59100 Kuala Lumpur, Malaysia
Email: info@pam.org.my

Telephone: (+603) 2202 2866

Fax: (+603) 2202 2566

